
shivakRitaM bhagavatstotram

શિવકૃતં ભગવત્સ્તોત્રમ્

શ્રીગણેશાય નમઃ ।
શિવ ઉવાચ ।
જિતં ત આત્મવિદ્ધુર્ય સ્વસ્તયે સ્વસ્તિરસ્તુ મે ।
ભવતા રાધસા રાદ્ધે સર્વસ્મા આત્મને નમઃ ॥ ૧॥
અમઃ પઙ્ક્રજનાભાય  ભૂતસૂક્ષ્મેન્દ્રિયાત્મને ।
વાસુદેવાય શાન્તાય કૂટસ્થાય સ્વરોચિષે ॥ ૨॥
સઙ્કર્ષણાય સૂક્ષ્માય દુરન્તાયાન્તકાય ચ ।
નમો વિશ્વપ્રબોધાય પ્રદ્યુમ્નાયાન્તરાત્મને ॥ ૩॥
નમો નમોઽનિરુદ્ધાય હૃષીકેશેન્દ્રિયાત્ભને ।
નમઃ પરમહંસાય પૂર્ણાય નિભૃતાત્મને ॥ ૪॥
સ્વર્ગાપવર્ગદ્વારાય નિત્યં શુચિપદે નમઃ ।
નમો હિરણ્યવીર્યાય ચાતુર્હોત્રાય તન્તવે ॥ ૫॥
નમ ઊર્જૈષેત્રય્યાઃપતયે યજ્ઞરેતસે ।
તૃપ્તિદાય ચ જીવાનાં નમઃ સર્વરસાત્મને ॥ ૬॥
સર્વસત્વાત્મદેહાય વિશેષાય સ્થવીયસે ।
નભસ્ત્રૈંલોક્યપાલાય સહઓજોબલાય ચ ॥ ૭॥
અર્થલિઙ્ગાય  નભસે નમોઽન્તર્બહિરાત્મને ।
નમઃ પુણ્યાય લોકાય અમુષ્મૈ ભૂરિવર્ચસે ॥ ૮॥
પ્રવૃત્તાય નિવૃત્તાય પિતૃદેવાય કર્મણે ।
નમો ધર્મવિપાકાય મૃત્યવે દુઃખદાય ચ ॥ ૯॥
નમસ્તઆશિષામીશ મનવે કારણાત્મને ।
નમો ધર્માય બૃહતે કૃષ્ણાયાકુણ્ઠમેધસે ।

પુરુષાય પુરાણાય સાઙ્ખ્યયોગેશ્વરાય ચ ॥ ૧૦॥
શક્તિત્રયસમેતાય મીઢુષેઽહઙ્કૃતાત્ભને ।
ચેતાકૂતિરૂપાય  મનોવાચોવિભૂતયે ॥ ૧૧॥
દર્શનં નો દિદૃક્ષૂણાં દેહિ ભાગવતાર્ચિતમ્   ।
રૂપં પ્રિયતમં સ્વાનાં સર્વેન્દ્રિયગુણાઞ્જનમ્ ॥ ૧૨॥
સ્નિગ્ધપ્રાવૃડ્ઘનશ્યામં સર્વસૌન્દર્યસઙ્ગ્રહમ્  ।
ચાર્વાયતચતુર્બાહું  સુજાતરુચિરાનનમ્ ॥ ૧૩॥
પદ્મકાશપલાશાક્ષં સુન્દરભ્રુ સુનાસિકમ્ ।
સુદ્વિજં સૂકપોલાસ્યં સમકર્ણવિભૂષણમ્ ॥ ૧૪॥
પ્રીતિપ્રહસિતાપાઙ્ગમલકૈરુપશોભિતમ્  ।
લસત્પઙ્કજકિઞ્જલ્કદુકૂલં મૃષ્ટકુડલમ્ ॥ ૧૫॥
સ્ફુરત્કિરીટવલયહારનૂપુરમેખલમ્ ।
શઙ્ખચક્રગદાપદ્મમાલામણ્યુત્તમર્ધિમત્   ॥ ૧૬॥
સિંહસ્કન્ધત્વિષો   બિભ્રત્સૌભાગ્યગ્રીવકૌસ્તુભમ્ ।
શ્રિયાનપાયિન્યાક્ષિપ્તનિકષાશ્મોરસોલ્લસત્ ॥ ૧૭॥
પૂરરેચકસંવિગ્નવલિવલ્ગુદલોદરમ્ ।
પ્રતિસઙ્ક્રામયદ્વિશ્વં  નાભ્યાવર્તગભીરયા ॥ ૧૮॥
શ્યામશ્રોણ્યાધિરોચિષ્ણુ દુકૂલસ્વર્ણમેખલમ્ ।
સમચાર્વઙ્ઘ્રિજઘોરુનિમ્નજાનુસુદર્શનમ્  ॥ ૧૯॥
પદા શરત્પદ્મપલાશરોચિષા નખદ્યુભિર્નોઽન્તરધં વિધુન્વતા ।
પ્રદર્શય સ્વીયમપાસ્તસાધ્વસં પદં ગુરો માર્ગગુરુસ્તમોજુષામ્  ॥ ૨૦॥
એતદ્રૂપમનુધ્યેયમાત્મશુદ્ધિમભીપ્સતામ્ ।
યદ્ભક્તિયોગોઽભયદઃ સ્વધર્મમનુતિષ્ઠતામ્ ॥ ૨૧॥
ભવાન્ ભક્તિમતા લભ્યો દુર્લભઃ સર્વદેહિનામ્ ।
સ્વારાજ્યસ્યાપ્યભિમત એકાન્તેનાત્મવિદ્ગતિઃ ॥ ૨૨॥
તં દુરારાધ્યમારાધ્યં સતામપિ દુરાપયા ।
એકાન્તભક્ત્યા કો વાઞ્છેત્પાદમૂલં વિના બહિઃ ॥ ૨૩॥

યત્ર નિર્વિષ્ટમરણં   કૃતાન્તો નાભિમન્યતે ।
વિશ્વં વિધ્વંસયન્ વીર્યશૌર્યવિસ્ફૂર્જિતભ્રુવા   ॥ ૨૪॥
ક્ષણાર્ધેનાપિ તુલયે ન સ્વર્ગં નાપુનર્ભવમ્ ।
ભગવત્સઙ્ગિસઙ્ગસ્ય   મર્ત્યાનાં કિમુતાશિષઃ ॥ ૨૫॥
અથાનધાઙ્ઘ્રેસ્તવ  કીર્તિતીર્થયોરતર્બહિઃસ્નાનવિધૂપતપાપ્મનામ્   ।
ભૂતેષ્વનુક્રોશસુસત્ત્વશાલિનાં સ્યાત્સઙ્ગમોઽનુગ્રહ  એષ નસ્તવ ॥ ૨૬॥
ન યસ્ય ચિત્તં બહિરર્થવિભ્રમં તમોગુહાયાં ચ વિશુદ્ધમાવિશત્ ।
યદ્ભક્તિયોગાનુગૃહીતમજસા મુનિર્વિચષ્ટે   નનુ તત્ર તે ગતિમ્ ॥ ૨૭॥
યત્રેદં વ્યજ્યતે વિશ્વં વિશ્વસ્મિન્નવભાતિ યત્ ।
તત્ત્વં બ્રહ્મ પરં જ્યોતિરાકાશમિવ વિસ્તૃતમ્ ॥ ૨૮॥
યો માયયેદં પુરુરૂપયાઽસૃજદ્બિભર્તિ  ભૂયઃ ક્ષપયત્યવિક્રિયઃ ।
યદ્ભેદબુદ્ધિઃ સ દિવાત્મદુઃસ્થયા તમાત્મતન્ત્રં ભગવન્ પ્રતીમહિ ॥ ૨૯॥
ક્રિયાકલાપૈરિદમેવ યોગિનઃ શ્રદ્ધાન્વિતાઃ સાધુ જયન્તિ સિદ્ધયે ।
ભૂતેન્દ્રિયાતઃકરણોપલક્ષિતં વેદે ચ તન્ત્રે ચ ત એવ કોવિદાઃ ॥ ૩૦॥
ત્વમેક આદ્યઃ પુરુષઃ સુપ્તશક્તિસ્તયા રજઃસત્ત્વતમો વિભિદ્યતે ।
મહાનહં ખં મરુદગ્નિવાર્ધરાઃ સુરર્ષયો ભૂતગણા ઇદં યતઃ ॥ ૩૧॥
સૃષ્ટં સ્વશક્ત્યેદમનુપ્રવિષ્ટશ્ચતુર્વિધં   પુરમાત્માંશકેન ।
અથો વિદુસ્તં પુરુષં સન્તમન્તર્ભુક્તે હૃષીકૈર્મધુ સારઘં યઃ ॥ ૩૨॥
સ એષ લોકાનતિચણ્ડવેગો વિકર્ષસિ ત્વં ખલુ કાલયાનઃ ।
ભૂતાનિ ભૂતૈરનુમેયતત્ત્વો ઘનાવલીવાયુરિવાવિષહ્યઃ ॥ ૩૩॥
પ્રમત્તમુચ્ચૈરિતિકૃત્યચિન્તયા પ્રવૃદ્ધલોભં વિષયેષુ લાલસમ્ ।
ત્વમપ્રમત્તઃ સહસાભિપદ્યસે ક્ષુલ્લેલિહાનોઽહિરિવાખુમન્તકઃ ॥ ૩૪॥
કસ્ત્વત્પદાબ્જં વિજહાતિ પણ્ડિતો યસ્તેઽવમાનવ્યયમાનકેતનઃ ।
વિશઙ્કયાસ્મદ્ગુરુરર્ચતિ સ્મ યદ્વિનોપપત્તિં  મનવશ્ચતુર્દશ ॥ ૩૫॥
અથ ત્વમસિ નો બ્રહ્મન્ પરમાત્મન્ વિપશ્ચિતામ્ ।
વિશ્વં રુદ્રભયધ્વસ્તમકુતશ્ચિદ્ભયા ગતિઃ ॥ ૩૬,॥
ઇદં જપત ભદ્રં વો વિશુદ્ધા નૃપનન્દનાઃ ।
સ્વધર્મમનુતિષ્ઠન્તો ભગવત્યર્પિતાશયાઃ   ॥ ૩૭॥

તમેવાત્માનમાત્મસ્થં સર્વભૂતેષ્વવસ્થિતમ્ ।
પૂજયધ્વં ગૃણન્તશ્ચ ધ્યાયન્તશ્ચાસકૃદ્ધરિમ્ ॥ ૩૮॥
ઇદમાહ પુરાસ્માકં ભગવાન્ વિશ્વસૃક્પતિઃ ।
ભૃગ્વાદીનામાત્મજાનાં સિસૃક્ષુઃ સંસિસૃક્ષતામ્ ॥ ૩૯॥
તે વયં નોદિતાઃ સર્વે પ્રજાસર્ગે પ્રજેશ્વરાઃ ।
અનેન ધ્વસ્તતમસઃ સિસૃક્ષ્મો વિધિધાઃ પ્રજાઃ ॥ ૪૦॥
ય ઇમં શ્રદ્ધયા યુક્તો મદ્ગીતં ભગવત્સ્તવમ્ ।
અધીયાનો દુરારાધ્યં હરિમારાધયત્યસૌ ॥ ૪૧॥
વિન્દતે પુરુષોઽમુષ્માદ્યદ્યદિચ્છત્યસત્વરમ્ ।
મદ્ગીતગીતાત્સુપ્રીતાચ્છ્રેયસામેકવલ્લભાત્  ॥ ૪૨॥
ઇદં યઃ કલ્ય ઉત્થાય પ્રાઞ્જલિઃ શ્રદ્ધાન્વિતઃ ।
શ‍ૃણુયાચ્છ્રાવયેન્મર્ત્યો  મુચ્યતે કર્મબન્ધનૈઃ ॥ ૪૩॥
ઇતિ શિવકૃતં ભગવત્સ્તોત્રં સમ્પૂર્ણમ્ ॥

